
Sadashivaproktam Shivapujamahimopadesham

ஸதா³ஶிவப்ரோக்தம் ஶிவபூஜாமஹிமோபதே³ஶம்

பார்வத்யுவாச -

மஹேஶ தே³வதே³வேஶ தவ பூஜநமந்வஹம் ।
கத²ம் கார்யம் ஸாத⁴நாநி காநி ஶம்போ⁴ தவார்சநே ॥ 1॥
ஶ்ரீஶிவ உவாச -

நந்தி³கேஶ: புரா தே³வி மாமப்⁴யர்ச்ய ப்ரயத்நத: ।
பூஜாவிதா⁴நம் பப்ரச்ச² மமைவ பரமாத்மந: ॥ 2॥
(நந்தி³கேஶ உவாச)
கௌ³ரீவல்லப⁴ தே³வேஶ ஸர்வஜ்ஞ கருணாநிதே⁴ ।
ஶிவபூஜாவிதா⁴நம் மே நிரூபய க்ரு’பாநிதே⁴ ॥ 3॥
ஶிவஸ்ய பூஜநாத்பூர்வம் கி கர்தவ்யம் ப்ரயத்நத: ।
ஶிவபூஜாவிதா⁴நாநி காநி பாபஹராணி ச ॥ 4॥
கீத்³ரு’ஶ: ஶிவபூஜாயாமதி⁴காரீ மஹேஶ்வர ।
கீத்³ரு’ஶேந க்ரு’தா பூஜா தவ ப்ரியகரா விபோ⁴ ॥ 5॥
கத²ம் த்⁴யேயோऽஸி ப⁴க³வந்பூஜநீய: கத²ம் ப⁴வாந் ।
கத²ம் வா பூஜிதோ மோக்ஷம் ப்ரயச்ச²ஸிஸதா³ஶிவ ॥ 6॥
ஸதா³ஶிவ உவாச -

ஸாது⁴ ஸாது⁴ க³ணஶ்ரேஷ்ட² ப்ரஶ்நோऽயம் ஶுப⁴த³ஸ்தவ ।
வக்ஷ்யே பூஜாவிதி⁴ ஸம்யக் ஶ‍்ரு’ணுஸர்வார்த²ஸாத⁴நம் ॥ 7॥
மஹ்யம் விதா⁴ய யாம் பூஜாம் மத்³ப⁴க்தோ மத்பராயண: ।
முச்யதே ஸர்வபாபேப்⁴ய: ஸேயம் பூஜா மயோச்யதே ॥ 8॥
பூஜ்யோऽஹமேவ தே³வேப்⁴ய:ஸர்வேப்⁴யோ தே³வபுங்க³வ: ।
ஸர்வோத்கர்ஷேண பூஜ்யோऽஹம் ஸர்வேப்⁴யோऽப்யுத்தமோத்தம: ॥ 9॥
தே³வாதி⁴தே³வம் விஶ்வேஶம் மஹாதே³வம் ஜக³த்ப்ரபு⁴ம் ।

ஸர்வோத்கர்ஷேண ஸம்பூஜ்ய முச்யதே ஸர்வகில்பி³ஷை: ॥ 10॥
யோ நித்யம் ஶிவபூஜாயாம் நிரத: ஶிவதத்பர: ।
ஸ விஷ்ணுமுக்²யைரமரை: பூஜநீயோ ந ஸம்ஶய: ॥ 22॥
ஶிவபூஜாபரம் த்³ரு’ஷ்ட்வா தே³வா விஷ்ணுபுரோக³மா: ।
பூஜநீயம் ப்ரஸ்துவந்தி ப்ரணமந்தி முஹுர்முஹு: ॥ 23॥
அயம் த⁴ந்யதமோ மர்த்ய: ஶிவபூஜாபராயண: ।
பா⁴க்³யவாநிதி ஸர்வேऽபி மந்யந்தே த்ரித³ஶா:ஸதா³ ॥ 24॥
யத்³தே³ஹாபக³மே மோக்ஷோ யஸ்ய தஸ்யைவ தே³ஹிந: ।
மஹாதே³வஸ்ய பூஜாயாம் மதிர்ப⁴வதி நாந்யதா² ॥ 25॥
ஸர்வோத்கர்ஷம் ஶிவம் மத்வா மாமர்சயதி யோ நர: ।
தஸ்மை தா³ஸ்யாமி கைவல்யம் நாந்யஸ்மை ஸத்யமுச்யதே ॥ 26॥
யஸ்யாஸாதா⁴ரணீ ப⁴க்திர்மயி ஸர்வோத்தமே ஶிவே ।
ஸ ஏவ முக்திகாந்தாயா: காந்தோ ப⁴வதி நேதர: ॥ 27॥
ஸர்வதே³வாதி⁴தே³வம் மாம் ஶிவம் யோऽப்⁴யர்சயிஷ்யதி ।
ஸ தே³வோரக³க³ந்த⁴ர்வயக்ஷபூஜ்யோ ப⁴விஷ்யதி ॥ 28॥
யோ மத்பூஜாபரோ மர்த்யஸ்தத்³த்³வாரி ஸகலா:ஸுரா: ।
க்ரு’தாஞ்ஜலிபுடா நித்யம் ஸ்தா²ஸ்யந்த்யேவ ந ஸம்ஶய: ॥ 29॥
அநந்யஶரணோ யஸ்து ஶிவபூஜாபராயண: ।
ந தஸ்ய ஸம்பதோ³தூ³ரே ஸத்யம் ஸத்யம் ந ஸம்ஶய: ॥ 30॥
தஸ்யைர்ஶ்வயம் தஸ்ய வித்³யா யஸ்ய ப⁴க்தி:ஸதா³ஶிவே ।
தஸ்யைவ முக்திரப்யந்தே ஸத்யம் ஸத்யம் ந ஸம்ஶய: ॥ 31॥
ஸ ஏவ ஸர்வபா⁴க்³யாநாமாலயோ ப⁴வதி த்⁴ருவம் ।
ஶிவே கிம் ப³ஹுநா யஸ்து ஶ்ரத்³த⁴யா ஶிவமர்சயேத் ॥ 37॥
ந தஸ்ய நரகாவாஸ:ஸ மே ப⁴க்த:ஸ மே ப்ரிய: ।
ஏகமேவ மஹாதே³வம் ப⁴க்தயா யோऽப்⁴யர்சயிஷ்யதி ॥ 38॥
ஸ ஶாங்கர இதி ஜ்ஞேய:ஸ ஏவ மம ஸம்மத: ।
ஏகோऽஹம் பூஜிதோ நித்யம் தா³ஸ்யாமி பரமாம் க³திம் ॥ 39॥

ஸத்யம் ஸத்யம் புந:ஸத்யமுத்³த்⁴ரு’த்ய பு⁴ஜமுச்யதே ।
அநந்யஶரணோ யஸ்து ஸர்வத⁴ர்மாந்விஹாய மாம் ॥ 40॥
அர்சயிஷ்யதி புண்யாத்மா ஸ ஏவ மம ஸம்மத: ।
ய: ஶங்கரைகஶரணோ ய: ஶிவைகார்சநப்ரிய: ॥ 41॥
ஸ ஏவ ஸர்வத⁴ர்மாணாமாஶ்ரயோ ப⁴வதி த்⁴ருவம் ।
த⁴ர்மார்த²காமமோக்ஷார்த²ம் மாமப்⁴யர்ச்ய ஸதா³ஶிவம் ॥ 42॥
த⁴ர்மார்த²காமமோக்ஷாணாமாஶ்ரயோ ப⁴வதி த்⁴ருவம் ।
ஐஹிகாऽऽமுஷ்மிகம் வாபி யோ மத்த: காங்க்ஷதே ப²லம் ॥ 43॥
ஸ மாமப்⁴யர்ச்ய விஶ்வேஶம் ஸமவாப்நோதி தத்ப²லம் ।
மாமப்⁴யர்ச்ய மஹாதே³வம் ஸ்வஶக்த்யா மந்மநா:ஸதா³ ॥ 44॥
கதா³சித³பி து:³கா²நி ந ப்ராப்நோத்யேவ மாநவ: ।
யோ மத³ர்பிதஸத்கர்மா மதா³ராத⁴நதத்பர: ॥ 45॥
ஸ மத்³ப⁴க்தஸ்ததஸ்தேந க்ரு’தா பூஜா மம ப்ரியா ।
பரமேஶ்வரமாராத்⁴யம் ஸர்வைஶ்வர்யபதிம் ஶிவம் ॥ 46॥
பூஜநீயோऽத ஏவாஹம் பூஜநீயோ நரைரபி ।
ப்³ரஹ்மோபேந்த்³ரப்ரப்⁴ரு’தயோ தே³வா:ஸர்வே முநீஶ்வரா: ॥ 49॥
மாமர்சயந்தி மாமேவ ஶரணம் ப்ராப்நுவந்தி ச ।
ஸர்வேப்⁴ய ஏவ தே³வேப்⁴யோ யதோऽஸ்மி ஸுமஹாநஹம் ॥ 50॥
தத ஏவ மஹாதே³வ வத³ந்தி நிக³மாஶ்ச மாம் ।
ந மத்தோऽப்⁴யதி⁴கோ தே³வ:ஸர்வேப்⁴யோऽபி மஹாநஹம் ॥ 51॥
அத ஏவ மஹாதே³வ: ப்ரதி²தோ நிக³மேஷ்வஹம் ।
யம் யமுத்³தி³ஶ்ய கர்மாணி கரிஷ்யந்தி ப²லேப்ஸவ: ॥ 52॥
தாநி கர்மாணி மய்யேவ ப்ரவிஶந்தி ப²லப்ரதே³ ।
ப²லப்ரதா³தா ப⁴க³வாந்கர்மணாமஹமேவ ஹி ॥ 53॥
தஸ்மாந்மத³ந்யப²லத:³ கர்மணாம் நாஸ்தி ஸர்வதா² ।
யம் யம் யம் தே³வமுத்³தி³ஶ்ய நமஸ்காரா: க்ரு’தா நரை: ॥ 54॥
தே ஸர்வேऽபி நமஸ்காரா: ப்ரவிஶந்தி ச மாம் ப்ரியே ।
யம் யம் தே³வம் ஸமுத்³தி³ஶ்ய யா யா பூஜா க்ரு’தா முதா³ ॥ 55॥

ஸா மயி ப்ரவிஶத்யேவ பூஜா ஸர்வாபி ஸர்வதா² ।
ராஜ்ஞே ஸாக்ஷாத்³த⁴நம் தா³துமஶக்தோ மநுஜ:ஸதா³ ॥ 56॥
அதி⁴காரிமுகா²தே³வ ப்ரவேஶயதி பூ⁴பதிம் ।
ஸாக்ஷாந்மத்பூஜநே யஸ்து ஸமர்த²ஸ்தேந ஸர்வதா³ ॥ 57॥
மமைவ பூஜா கர்தவ்யா நாந்யதே³வஸ்ய ஸர்வதா³ ।
த்³ரவ்யதா³நே ஸமர்தோ² யஸ்ஸாக்ஷாத்³ராஜ்ஞே நரஸ்ததா² ॥ 58॥
ராஜ்ஞே த்³ரவ்யம் த³தா³த்யேவ ஸாக்ஷாந்மாநபுர:ஸரம் ।
அத:ஸாக்ஷாத்³த⁴நம் த³த்தம் யேந ராஜ்ஞே மநீஷிணா ॥ 59॥
தேந ராஜப்ரஸாதோ³ऽபி ப்ராப்யதே ஸர்வஸௌக்²யத:³ ।
யம் ஸாக்ஷாத்³வேத்தி ராஜாநம் யஸ்து ராஜப்ரஸாத³த: ॥ 60॥
ஸ ராஜாந்யாந்ப்ரதா⁴நாம்ஸ்து நாராத⁴யதி ஸர்வதா² ।
ஏவமேவ மத³ர்சாயாமதி⁴காத³ரவாந்நர: ॥ 61॥
மத³ந்யம் நார்சயேதே³வ மத³ந்ய: ப²லதோ³ ந ஹி ।
கிமந்யாராத⁴நேநாபி மத³ந்யோऽபீ⁴ஷ்டத³ஸ்து க: ॥ 62॥
ததோऽஹமேக ஏவார்யை: பூஜநீய: ப்ரயத்நத: ।
ஶிவாந்ய: ப²லதோ³ऽஸ்தீதி ப்ரவத³ந்த்யஶிவாஸ்து யே ॥ 63॥
தாத்³ரு’ஶாநஶிவாந்ஸ்ப்ரு’ஷ்ட்வா ஸசேல:ஸ்நாநமாசரேத் ।
மத³ந்ய: கர்மப²லத:³ கத²ம் ப⁴விதுமர்ஹதி ॥ 64॥
॥ இதி ஶிவரஹஸ்யாந்தர்க³தே ஸதா³ஶிவப்ரோக்தம் ஶிவபூஜாமஹிமோபதே³ஶம்
ஸம்பூர்ணம் ॥
- ॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: ।அத்⁴யாய: 15 ।வாவ்ரு’த்தஶ்லோகா:
॥

- .. shrIshivarahasyam ugrAkhyaH saptamAMshaH . adhyAyaH 15 . vAvRRittashlokAH ..

Notes:

Upon being requested, Śiva ஶிவ gives Upadeśa உபதே³ஶ to Pārvatī பார்வதீ about the
merits of worshipping Him.

